Fabri, Felix: Evagatorium in Terrae Sanctae, ..., ed. v. C.D. Hassler, Bd. 2, 1843,
enthaltend fol. 183A-291B von Bd. 1 des Autographs (19 555-1) und fol. 2a-74a von
Bd. 2 des Autographs (19 555-2)

De regressu peregrinorum in Jerusalem per vieulum
Bethphage sacerdotum.

Conscquenter ulterius progressi sumus et in locum veni-
mus, ubi quondam stetit viculus sacerdotum Bethphage, de
quo habetur Matthaei 21, Ab hoc viculo misit Dominus duos
discipulos in Jerusalem, ut adducerent asinum sibi, ibique eos
exspectavit, In hoc loco cantavimus cantum: Cum appropin-
quaret Dominus etc., et vestigia Redemtoris nostri deosculati
sumus et indulgentias percepimus (). De Bethphage loqui-
tur beatus Bernhardus commeudabilia in sermone ad milites
templi cap. 12. A Bethphage non potest adhuc videri civitas
sancta, progressi ergo consequenter clivum montis Oliveti ad-
scendimus et ad unum districtum venimus, per quem est
ascensus praeceps ad IX gradus, et ibi est positus lapis lon-
gus ad mensuram ipsius clivi et latus ad latitudinem (215 A)
viae, et arte latomorum sunt gradus per incisionem facti in
lapide, per quos possunt homines et bestiae ascendere clivum,
Hic lapis in longum est per medium divisus, ac si esset cul-
tello incisus, et dicunt, quod Sanctorum antiqua traditio ha-
beat, saxum hoc fuisse scissum in passione Domini in testj-
monium omnium ibi transeuntium et in perpetuam memoriam.
Hos gradus deosculati sumus propter miraculum et propter
Domini vestigia, quod non dubitamus, [eum] saepe ibi tran-
‘sivisse. Cumque ab hoe loco ascendissemus altius, incepe-
runt culmina turrium civitatis sanctae apparere, primum autem
culmen, quod vidimus, fuit ipsius campanilis et turris eccle
siae sancti sepulchri, de quo etiam vide fol. 132 A. Et hoe
hodie praeceminet cunctis aedificiis et statim post vidimus
totam civitatem sanctam jocundissime resplendentem, in cu-
jus aspectu exhilarati et laetificati fuimus, habet enim haec
dulcissima civitas quendam delectabilem aspectum valde, qua
mens intuentis jocundatur, IIoc enim pro certo scio, quod
aspectu illius ecivitatis numquam potui satiari, quanto enim
quis diutius eam aspicit, tanto magis sibi duleescit, ot quo-
dammodo hominis affectum ad se rapit. Dominus enim Jesyg
hac via vadens civitatemque videns flevit super eam, motus
compassione ex corporali ejus inspectione; non enim sine

